
Kirish. Markaziy Osiyo jahon tarixida muhim
geosiyosiy, igtisodiy va madaniy makonlardan biri sifatida
alohida o‘rin egallaydi. Mintaganing Yevropa va Osiyoni
bog‘lovchi geografik mavqei, tabiiy resurslari, qadimiy
shaharlari hamda turli xalqlar va madaniyatlar o‘rtasidagi
aloqalar tizimi uning tarixiy taraqqiyotiga sezilarli ta’sir
ko‘rsatgan. Bugungi O‘zbekiston, Qozog‘iston, Qirg‘iziston,
Tojikiston va Turkmaniston hududlarini gamrab oluvchi
mintagada siyosiy hamkorlik an’analari savdo, diplomatik
munosabatlar, madaniy almashinuv va umumiy xavfsizlik
manfaatlari bilan uzviy bog‘liq holda shakllangan.

1991-yilda Sovet lIttifoqi parchalanishi natijasida
Markaziy Osiyoning besh davlati mustaqil taraqqiyot yo‘liga
o‘tdi. Bu jarayon davlatlar o‘rtasidagi munosabatlarning yangi
huquqgiy va siyosiy asoslarini yaratish, milliy manfaatlarni
belgilash va mintagaviy hamkorlikning magbul modellarini
ishlab chigish zaruratini yuzaga keltirdi. Biroq umumiy tarixiy-
madaniy merosning mavjudligi o‘z-o‘zidan chuqur mintaqaviy
integratsiyani ta’minlamadi. Davlat suverenitetini
mustahkamlash, igtisodiy islohotlarni amalga oshirish, chegara

va suv resurslariga oid masalalarni hal etish kabi vazifalar
hamkorlik jarayonlariga turlicha ta’sir ko‘rsatdi[1].

Magolaning magsadi. Markaziy Osiyo davlatlari
hamkorligining tarixiy bosgichlarini tizimli tahlil gilish, uning
siyosiy va institutsional xususiyatlarini aniglash hamda
mintagaviy hamkorlikni rivojlantirishning asosiy
yo‘nalishlarini asoslab berishdan iborat.

Markaziy Osiyo xalqlari o‘rtasidagi hamkorlikning
dastlabki shakllari gadimgi davrlardan boshlab savdo alogalari,
ko‘chmanchi va o‘troq aholi o‘rtasidagi iqtisodiy munosabatlar,
diplomatik almashinuvlar hamda madaniy ta’sirlar orqali
namoyon bo‘lgan. Amudaryo va Sirdaryo havzalari, Zarafshon
vodiysi, Farg‘ona vodiysi va boshqa hududlar mintaqaning
iqtisodiy hamda madaniy hayotida muhim o‘rin tutgan.

Mavzuga oid adabiyotlar tahlili. Qadimgi Baqgtriya,
Sug‘d, Xorazm, Farg‘ona va boshqa tarixiy-madaniy o‘lkalar
o‘rtasidagi aloqalar hududiy taraqqiyotning muhim omili
bo‘lgan. Aynigsa, Sug‘d savdogarlari Xitoy, Hindiston, Eron va
boshga hududlar bilan savdo-madaniy munosabatlarni
rivojlantirishda faol ishtirok etgan. Bu jarayonlar mintaganing
tashgi dunyo bilan alogalarini kengaytirib, turli tillar, diniy

qarashlar, hunarmandchilik an’analari va
targalishiga xizmat gilgan.[2]

Buyuk ipak yo‘li Markaziy Osiyo xalqlari o‘rtasidagi
igtisodiy va madaniy alogalarning rivojlanishida alohida
ahamiyat kasb etgan. U faqat savdo yo‘llari tizimi bo‘lib
qolmasdan, balki diplomatik missiyalar, diniy g‘oyalar, ilmiy
bilimlar va texnologik tajribalar almashinuvini ta’minlagan
keng kommunikatsiya makoni ham edi. Samargand, Buxoro,
Termiz, Marv, Toshkent va boshga shaharlar turli mintagalarni
bog‘lovchi muhim markazlar sifatida shakllangan.

O‘rta asrlarda mintaqadagi davlatlar va siyosiy
tuzilmalar o‘rtasidagi munosabatlar hamkorlik va raqobatning
murakkab uyg‘unligi bilan tavsiflangan. Savdo yo‘llarini
nazorat qilish, suv manbalaridan foydalanish, hududiy ta’sir
doirasini kengaytirish va diplomatik ustunlikka erishish uchun
kurashlar ayrim davrlarda siyosiy ziddiyatlarni kuchaytirgan
bo‘lsa, madaniy va iqtisodiy alogalarning uzluksizligi xalglar
o‘rtasidagi munosabatlarni saqlab qolgan.

Amir Temur va Temuriylar davrida Samargandning
xalgaro siyosiy va madaniy markaz sifatida yuksalishi
mintaqaning tashqi aloqalari rivojiga katta ta’sir ko‘rsatdi.
Keyingi davrlarda Buxoro amirligi, Xiva va Qo‘qon xonliklari
o‘rtasidagi munosabatlar hamda ularning qo‘shni davlatlar
bilan alogalari mintagaviy siyosiy jarayonlarning muhim
gismini tashkil etdi. Birog bu munosabatlarni zamonaviy
ma’nodagi davlatlararo integratsiya bilan tenglashtirish
mumkin emas: ular asosan sulolaviy siyosat, harbiy-siyosiy
manfaatlar, savdo va diplomatiyaga tayangan.

Shunday gilib, Markaziy Osiyo hamkorligining tarixiy
ildizlari umumiy geografik makon, o‘zaro iqtisodiy bog‘liglik
va madaniy almashinuv bilan belgilangan. Ayni paytda
mintaganing tarixiy tajribasi hamkorlikning mustahkam
bo‘lishi uchun umumiyliklar bilan bir qatorda siyosiy
manfaatlarni muvofiqlashtirish ham zarurligini ko‘rsatadi.

XIX asrning ikkinchi yarmida Markaziy Osiyoning
katta qismi Rossiya imperiyasi nazorati ostiga o‘tdi. Bu jarayon
mintaganing siyosiy xaritasi, igtisodiy munosabatlari va tashqi
aloqalarida jiddiy o‘zgarishlarni keltirib chiqardi. Mahalliy
davlatchilik institutlarining mustaqilligi cheklanib,
mintaganing tashqi siyosiy munosabatlari asosan imperiya
manfaatlariga bo‘ysundirildi[3].

Rossiya imperiyasi davrida temir yo‘llar qurilishi,
xomashyo yetishtirish va savdo aloqalarining o‘zgarishi
mintaganing iqtisodiy makoniga ta’sir ko‘rsatdi. Biroq bu
o‘zgarishlar  teng  huqugli  mintagaviy = hamkorlikni
shakllantirishdan ko‘ra, mustamlakachilik boshqaruvi va
imperiya igtisodiy tizimiga integratsiyalashuv xususiyatiga ega
edi.

bilimlarning

1917-yildan keyingi siyosiy o‘zgarishlar natijasida
mintaqada sovet hokimiyati o‘rnatildi. 1924-yilda amalga
oshirilgan milliy-hududiy chegaralanish Markaziy Osiyoning
ma’muriy-siyosiy xaritasini gayta shakllantirdi. Keyinchalik
O‘zbekiston, Qozog‘iston, Qirg‘iziston, Tojikiston va
Turkmaniston ittifoqdosh respublikalar sifatida sovet davlat
tizimi tarkibida rivojlandi.

Sovet davrida sanoatlashtirish, irrigatsiya tizimlarini
kengaytirish, transport infratuzilmasini rivojlantirish, ta’lim va
ilmiy muassasalar tashkil etish jarayonlari respublikalar
o‘rtasida muayyan iqtisodiy va ijtimoiy bog‘liglikni
kuchaytirdi. Biroq asosiy siyosiy garorlar markazlashgan tarzda
gabul qgilingani sababli respublikalar mustaqil tashqi siyosat
yuritish va mintaqaviy munosabatlarni o‘z manfaatlaridan kelib
chiqib belgilash imkoniyatiga ega emas edi[4].

Sovet igtisodiy tizimida respublikalar o‘rtasida mehnat
tagsimoti shakllandi. Masalan, qishloq xo‘jaligi, xomashyo
ishlab chiqarish, sanoat va energetika sohalari o‘zaro bog‘liq
tarzda rivojlantirildi. Ayni vaqtda paxta yakkahokimligi, suv

resurslaridan foydalanishdagi nomutanosibliklar va Orol
dengizi fojiasi kabi muammolar mintagaviy siyosatning uzoq
muddatli salbiy ogibatlarini namoyon etdi.

Demak, sovet davri mintagada yagona ma’muriy-
igtisodiy makonni shakllantirgan bo‘lsa-da, mustaqil va teng
huquqgli davlatlararo hamkorlik institutlarining rivojlanishi
uchun yetarli siyosiy sharoit yaratmadi. Mustagillikdan keyingi
hamkorlik jarayonlari aynan shu merosni gayta baholash va
yangi munosabatlar tizimini shakllantirish zarurati bilan bog‘liq
bo‘ldi.

1991-yilda  beshta  Markaziy Osiyo davlati
mustaqillikka erishgach, ular oldida bir vaqtning o‘zida ikki
muhim vazifa paydo bo‘ldi: milliy davlatchilikni
mustahkamlash va qo‘shni davlatlar bilan o‘zaro manfaatli
munosabatlarni yo‘lga qo‘yish. Davlat chegaralarining xalqaro-
huqugiy maqgomini belgilash, tashqi iqgtisodiy alogalarni
mustaqgil ~ boshgarish, yangi  diplomatik institutlarni
shakllantirish va mintaqaviy xavfsizlikni ta’minlash
hamkorlikning asosiy yo‘nalishlariga aylandi.

1993-yil yanvar oyida Toshkentda mintagaviy davlatlar
vakillari ishtirokida “Markaziy Osiyo” atamasidan rasmiy
foydalanishni mustahkamlashga garatilgan siyosiy kelishuvga
erishildi. Bu vogea mintagani mustagil geosiyosiy va xalgaro-
siyosiy makon sifatida anglash jarayonida ramziy ahamiyatga
ega bo‘ldi[5].

1990-yillarda davlatlar o‘rtasidagi hamkorlikning
huqugiy va institutsional asoslarini shakllantirishga harakat
gilindi. 1994-yilda Qozog‘iston va Oc‘zbekiston o‘rtasida
yagona iqtisodiy makonni shakllantirishga garatilgan kelishuv
imzolandi; keyinchalik Qirg‘iziston ham ushbu jarayonga
qo‘shildi. 1998-yilda Tojikistonning ham ishtirok etishi bilan
hamkorlik doirasi kengaydi va Markaziy Osiyo iqtisodiy
hamjamiyati shaklida rivojlandi[6].

Ushbu tashabbuslarning magsadi iqtisodiy alogalarni
muvofiglashtirish, savdo to‘siqlarini kamaytirish, ishlab
chiqarish kooperatsiyasini rivojlantirish va umumiy iqtisodiy
manfaatlarni ta’minlashdan iborat edi. Biroq davlatlarning
igtisodiy islohotlaridagi farglar, milliy manfaatlarning turlicha
talgin qilinishi, chegara va suv-energetika masalalari
hamkorlikni chuqurlashtirishga to‘sqinlik qildi.

Tadgigot metodologiyasi. 2002-yilda Markaziy Osiyo
hamkorligi tashkiloti tuzildi. U mintagadagi davlatlararo
mulogotni institutsionallashtirish va iqtisodiy hamkorlikni
rivojlantirishga qaratilgan navbatdagi urinish edi. Birogq 2005-
yilda mazkur tashkilotning Yevroosiyo igtisodiy hamjamiyati
bilan bog‘liq institutsional jarayonlar doirasida tugatilishi
mustaqil mintagaviy integratsiyaning bargaror mexanizmlarini
yaratishdagi giyinchiliklarni ko‘rsatdi[7].

Shunga  qaramay,  1990-yillardagi  hamkorlik
tashabbuslarini fagat muvaffagiyatsizlik sifatida baholash bir
tomonlama yondashuv bo‘ladi. Ular yangi mustaqil
davlatlarning  diplomatik  tajribasini  oshirdi, xalgaro
shartnomalar tuzish amaliyotini shakllantirdi va mintagaviy
muammolarni jamoaviy muhokama qilish zaruratini namoyon
etdi. Zamonaviy ilmiy adabiyotlarda ham mazkur bosgich
mintaqgaviy tartibni gayta qurish va davlatlarning bir-biri bilan
munosabatlarini yangi huqugiy asosda belgilash davri sifatida
talgin qilinadi[8].

XXI asr boshlarida Markaziy Osiyo davlatlari
hamkorligi mintagaviy xavfsizlik, terrorizmga qgarshi kurash,
ekstremizm va transmilliy jinoyatchilikning oldini olish,
transport-logistika ~ alogalari hamda  tashqgi iqtisodiy
munosabatlar bilan chambarchas bog‘landi. Afg‘onistondagi
vaziyat, xalqaro xavfsizlik muammolari va tashqi kuchlarning
mintaqadagi manfaatlari davlatlar o‘rtasidagi muloqotga ta’sir
ko‘rsatdi.

2022-yilda Cho‘lpon-Otada bo‘lib o‘tgan maslahat
uchrashuvi doirasida mintagaviy hamkorlikni rivojlantirish, yaxshi
qo‘shnichilik va do‘stlik munosabatlarini mustahkamlashga
garatilgan hujjatlar gabul qilindi. 2023-yilda Dushanbe shahridagi
uchrashuv ham transport alogalari, yoshlar siyosati va sohaviy
hamkorlikni kengaytirish masalalariga e’tibor garatdi. 2024-yilda
Ostonadagi  uchrashuvda esa mintagaviy kooperatsiyani
rivojlantirishning uzoq muddatli yo‘nalishlari va amaliy chora-
tadbirlari muhokama qilindi[9].

Maslahat uchrashuvlari siyosiy mulogotni faollashtirish
bilan bir gatorda, davlat idoralari, tashqi ishlar vazirliklari, sohaviy
vazirliklar, ilmiy-tadgiqot markazlari va boshga institutlar
o‘rtasidagi aloqalarni ham rivojlantirishga turtki berdi. Bunday
yondashuv mintagaviy hamkorlikni fagat davlat rahbarlari
darajasidagi mulogot bilan cheklamasdan, uni amaliy boshgaruv va
jamiyatlararo munosabatlar bilan bog‘lash imkonini beradi.

2025-yilda Toshkentda o‘tkazilgan yettinchi maslahat
uchrashuvi mintagaviy mulogotning davomiyligini va xavfsizlik
hamda bargaror rivojlanish masalalariga bo‘lgan e’tiborni
namoyon etdi. Uchrashuv formatida Ozarbayjonning ham ishtirok
etishi mintagalararo transport, savdo va siyosiy mulogot
imkoniyatlarini kengaytirish nugtayi nazaridan ahamiyatlidir[10].

Shu bilan birga, maslahat uchrashuvlari doirasida
erishilgan kelishuvlarning samaradorligi ularning amaliy ijrosi,
milliy gonunchilikka tatbiq etilishi, moliyaviy va tashkiliy resurslar
bilan ta’minlanishi hamda natijalarning muntazam baholanishiga
bog‘lig. Shu sababli mintaqaviy mulogotni mustahkamlash bilan

bir qgatorda, kelishuvlar ijrosini kuzatish va baholash
mexanizmlarini takomillashtirish ham muhim vazifa bo‘lib
golmoqda.

Bugungi kunda mintagaviy hamkorlik bir-biri bilan uzviy
bog‘liq bo‘lgan bir nechta yo‘nalishni gamrab oladi.

Birinchidan, “siyosiy-diplomatik hamkorlik” davlatlar
o‘rtasidagi  ishonchni  mustahkamlash, ikki tomonlama
kelishmovchiliklarni tinch yo‘l bilan hal etish va umumiy
manfaatlarga mos qarorlarni ishlab chigishga xizmat qiladi.
Muntazam maslahat uchrashuvlari davlatlar o‘rtasidagi siyosiy
mulogotni institutsionallashtirishning muhim vositasidir.

Ikkinchidan, “savdo-igtisodiy hamkorlik” mintaganing
iqtisodiy salohiyatidan samarali foydalanish, o‘zaro tovar
ayirboshlashni ko‘paytirish, ishlab chiqgarish kooperatsiyasini
rivojlantirish va investitsiyalarni jalb etish imkonini beradi. Bu
borada bojxona tartib-taomillarini  soddalashtirish, chegara
infratuzilmasini modernizatsiya gilish va tadbirkorlik subyektlari
uchun bargaror huqugiy sharoit yaratish muhim ahamiyatga ega.

Uchinchidan, “transport va logistika sohasidagi
hamkorlik” Markaziy Osiyoning dengiz portlaridan uzoqda
joylashgan davlatlarini xalqaro bozorlar bilan bog‘lashda hal
qiluvchi omillardan biridir. Temir yo‘llar, avtomobil yo‘llari,

logistika markazlari va chegara o‘tkazish punktlarining o‘zaro
muvofiglashtirilishi mintaganing tranzit salohiyatini oshiradi.
Bunda turli transport yo‘laklarini rivojlantirish davlatlar o‘rtasida
raqobatni kuchaytirish bilan birga, o‘zaro bog‘liqlikni ham
oshirishi mumkin.

To‘rtinchidan, “suv-energetika va ekologik hamkorlik”
mintaganing uzoq muddatli bargarorligi uchun strategik
ahamiyatga ega. Amudaryo va Sirdaryo havzalarida suv
resurslaridan foydalanish, gidroenergetika loyihalarini
muvofiqlashtirish, iqlim o‘zgarishiga moslashish va Orolbo‘yi
ekologik muammolarini yumshatish davlatlar o‘rtasida uzluksiz
mulogotni talab giladi. Mazkur masalalarni fagat milliy manfaatlar
doirasida hal etish giyin bo‘lgani uchun ilmiy ma’lumotlar, shaffof
monitoring va o‘zaro manfaatli kelishuvlarga asoslangan
mintagaviy mexanizmlar zarur.

Beshinchidan, “madaniy-gumanitar hamkorlik” umumiy
tarixiy xotira, til va madaniy yaqinlikni asrash, ta’lim va ilm-fan
almashinuvini kengaytirish, turizmni rivojlantirish hamda yoshlar
o‘rtasidagi mulogotni kuchaytirishga xizmat giladi. Uni fagat
ramziy tadbirlar bilan cheklamasdan, universitetlararo hamkorlik,
qo‘shma ilmiy loyihalar, akademik mobillik va madaniy merosni
birgalikda o‘rganish orqali amaliy mazmun bilan boyitish mumkin.

Oltinchidan, “xavfsizlik sohasidagi hamkorlik™ terrorizm,
ekstremizm, giyohvand moddalarning nogonuniy aylanishi,
transmilliy jinoyatchilik va chegaralararo xavflarning oldini olishni
gamrab oladi. Bunday hamkorlikda axborot almashinuvi, huqugni
muhofaza qiluvchi organlar o‘rtasidagi muvofiglashuv va
profilaktik choralar muhim o‘rin tutadi[ 11].

Xulosa. Shu bilan birga, mintagaviy hamkorlik oldida bir
gator muammolar mavjud. Ular gatoriga davlatlar igtisodiyotining
rivojlanish darajasidagi farglar, suv va energetika manfaatlarining
to‘liqg mos kelmasligi, ayrim chegara hududlaridagi muammolar,
transport infratuzilmasining yetarlicha bog‘lanmaganligi va tashqi
geosiyosiy omillarni Kiritish mumkin. Bu muammolarni hal etishda
davlatlarning suvereniteti va teng huqugliligini hurmat qilish,
qgarorlarni kelishuv asosida gabul gilish hamda amaliy natijalarga
yo‘naltirilgan yondashuv muhim ahamiyatga ega.

Markaziy Osiyo davlatlari hamkorligi tarixi uzog davom
etgan savdo-madaniy alogalar, turli siyosiy tuzilmalar o‘rtasidagi
diplomatik munosabatlar va umumiy geografik makon ta’sirida
shakllangan murakkab jarayondir. Qadimgi Buyuk ipak yo‘li
davridan tortib, sovet davri va mustaqgillikdan keyingi
munosabatlargacha  bo‘lgan  tarixiy tajriba  mintagaviy
hamkorlikning ham imkoniyatlarini, ham cheklovlarini namoyon
etadi.

Shunday qilib, Markaziy Osiyo davlatlari hamkorligi
tarixini o‘rganish nafaqat o‘tmishdagi siyosiy va iqtisodiy
jarayonlarni anglash, balki mintaganing kelajakdagi taraqqgiyot
yo‘nalishlarini ilmiy asoslash uchun ham muhim ahamiyatga ega.

